
AMARA BERRIKO MERKATARITZA PLANGINTZA ETA ETORKIZUNEKO
APUSTU FALTAREN INGURUKO MOZIOA

Josu Mirena Ruiz Martinek, EH BILDU udal taldeko zinegotziak, Udalbatzaren Araudi 
Organikoaren 98. artikuluak ematen dion aukera baliatuz, Amara Berriko merkataritza 
plangintzaren inguruko MOZIO hau aurkezten du, Osoko Bilkuran azter dadin. Mozio 
hau Pertsonen Batzordean 2017ko ekainaren 19ko bilkuran egindako interpelazioaren 
ondorioa da.

JUSTIFIKAZIOA

2014ko abuztuaren 1ean, Merkataritza eta Turismo sailburuordeak 
argitaratuko ebazpenaren bidez, Donostiako merkataritzaren lankidetza, 
dinamizazio eta lehiakortasun arloko estrategia zonalak bultzatzera zuzendutako 
laguntzen deialdia argitaratu zen.

Donostiako Udalari dagokionez, zuzkidura ekonomikoa 51.750 eurokoa da. 
Deialdiaren barnean Donostiako Udalak egin beharreko esparru-akordioan honako 
jarduera hauek aurreikusi ziren, besteak beste: Eremu komertzialak definitzeko 
azterketa. 6.1d) art. ...Amara Berrirako eremu komertzialak egituratzeko eta 
identifikatzeko azterketa. 2015ko otsailean Amara Berriko diagnostikoa eginda 
zegoen, eta plangintza nahiko aurreratuta utzi zuen maiatzerako aurreko Udal 
Gobernuak. 

Bi urte hauetan Udal Gobernuak Garberaren zabalkundea onartzeko prozesua
abian jarri du eta Ilunbe eremuaren esleipena ere egin da. Horrek guztiak auzoetako
merkataritzan izan dezakeen eragina aztertzea eskatu genuen, txosten baten bitartez,
baina Udal Gobernuak ez du egin nahi, eta ez omen du egingo.

Egoera zail honetan Amara Berriko dendariak oso kezkatuta daude. Eta kezka
hori handitzen ari da. Auzoan merkataritza dinamizatzeko ezer ez da egiten ari, eta, 
adibidez, diseinatzaile berriak Garberara eraman direla ikusten ari dira. Finean, 
merkataritza gune handien presioaren aurrean merkataritza txikiak lehiakorra izan 
behar du. Hau da, merkatu berean aritzen diren bi aktore daude, gune handiak eta 

auzoetako dendak, eta elkarren artean lehiatzen ari dira. Lehia honetan Udal 
Gobernuak aukeratu behar du zeinen alde egiten duen, merkataritza gune handien 
alde ala auzoetako denden alde, eta orain artekoa ikusita (Garberaren 
zabalkundea...), argi dago lehenengoen alde ari dela. 

Testuinguru honetan, Amara Berriko merkataritza sustatzeko plangintza ez da
inplementatzen ari, eta hori onartezina da. Gai honen inguruan, eta honako hau 
kontuan hartuta, zazpi iniziatiba aurkeztu ditugu, baina zinegotzi ordezkariak jakin 
dezala plangintza burutu arte ez dugula etsiko. 

Batzordean delegatuak Antso Jakitunaren kaleari buruz jardun zuen, baina 
Pio XII.etik Anoetaraino dagoen eremuari buruz etorkizuneko apusturik ez zuen 
aipatu.

Hori dela-eta. Hauxe da behean sinatzen duen aurkeztutako 

MOZIOA

1-Donostiako Udalbatzak Udal Gobernuari lehenbailehen Amara Berriko 
merkataritza plana inplementa dezala eskatzen dio.

2- Donostiako Udalbatzak Udal Gobernuari eskatzen dio disenatzaile berriak  
Amara Berrira eramateko aukera azter dezala, bertako merkataritza dinamizatzeko 
asmoz.   

Donostian, 2017ko ekainaren 22an

Josu Mirena Ruiz Martin
Donostiako EH Bilduko zinegotzia

